
ВИРУСНИ ХЕПАТИТИ2
02У01	 МОНОТЕРАПИЈА НА ХРОНИЧЕН ХЕПАТИТ Б СО  

ЛАМИВУДИН
Евтимовска Ц., Ивановски Љ., Гашева М., Димзова М., Тошевски Б.
Клиника за инфективни болести и фебрилни состојби,  
Медицински факултет, Скопје, Р. Македонија

ВОВЕД: Ламивудинот е еден од седумте регистрирани лекови во свет за третман на хроничен 
хепатит Б (ХХБ). Антивирусната терапија е индицирана кај пациенти ХБе Аг позитивен и негативен 
ХХБ, со АЛТ вредности 2 пати над нормала и ХБВ ДНА над 20.000 и.е./мл.Пациенти со цироза (со 
или без декомпензација) се вклучуваат во терапија независно од висината на АЛТ.

ЦЕЛ: оценка на ефикасноста, појавата на резистенција и безбедноста на пациентите со ХХБ 
третирани со Ламивудин како монотерапија.

МАТЕРИЈАЛ И МЕТОДИ: како критериум за одредување на ефикасноста и појавата на резистенција 
беше АЛТ како сурогат маркер за редукција на инфламацијата и хепатоцитната некроза.Безбедноста 
беше одредувана со анкета за несакани ефекти и нивна регистрација во амбулантскиот картон. 
Анализирани беа 77 пациенти третирани со Ламивудин во тек на 1- 8 години, на возраст од 17-
70 години, со застапеност на градско население од 97,4%. 76,3% од машки пол.75,3% беа со АЛТ 
покачени 2-4 пати над нормала, 24,7% повеќе од 4 пати над нормала. 15.6% беа ХБеАг позитивни, 
62,3% ХБе Аг негативнии, а за 22% немаше податоци.

РЕЗУЛТАТИ: нормализирање на АЛТ  1 месец од започнување на терапија имаше кај 20,8%, до 2 
месеци 35,1%, од 2-5 месеци 40,2%.Кај 3/77( 3,9%) пациенти немаше нормализирање на АЛТ и кај 
нив терапијата е прекината. Од 12 ХБе Аг позитивни пациенти кај 6 (50%) дојде до сероконверзија. 
Имаше појава на резистенција во тек на првата година од примањето кај 9,4%, во тек на втората 
10,5%, а шестата година 28,5%. Во однос на возраста највисок процент на резистанција имаше кај 
пациенти  над 50 години старост и тоа кај 7(31,8%). Од 20 пациенти со резистенција 14 (70%) беа 
со споро нормализирање на АЛТ од 2-4 месеци на почеток од терапијата. Кај 5 (6,5%) имаше појава 
на сероконверзија на ХБс Аг во анти ХБс. Кај пациентите не се регистрирани несакани ефекти 
со исклучок на 1 пациент кај кој терапијата беше прекината поради појава на несакани ефекти 
(гушење и екстрасистоли) кои пациентот ги поврзуваше со примање на Ламивудинот.

ЗАКЛУЧОК: во нашата студија Ламивудинот се покажа како лек со висока ефикасност,понизок 
процент на резистенција и минимални несакани ефекти.Ламивудинот е лек кој е лесно достапен  
во нашата земја,присутен на позитивна листа и со едноставен начин на давање, што зборува во 
прилог на негово користење во терапија на ХХБ. 


